
12. i 13. novembar 2014. Skoplje
Regionalna konferencija tijela za zaštitu podataka Zapadnog Balkana održala se 12. i 13. novembra 2014. u Skoplju, u organizaciji makedonske Direkcije za zaštitu ličnih podataka. Glavna tema Konferencije bili su društveni mediji, te cloud computing u odnosu na zaštitu privatnosti. 

Domaćini Konferencije predstavili su rezultate bilateralnog projekta „Tehnička pomoć za jačanje organizacijskih i institucionalnih kapaciteta za zaštitu ličnih podataka“ u saradnji sa Tijelom za zaštitu podataka Norveške – Datatilsysnet, finansiran od strane Ministarstva vanjskih poslova Norveške. Konferencija je bila prilika da se učesnici upoznaju sa završenim i tekućim projektima Direkcije za zaštitu ličnih podataka, te da stvore platformu za jačanje saradnje među tijelima za zaštitu podataka Zapadnog Balkana kroz diskusiju i dijeljenje iskustava u vezi sa aktuelnim izazovima kao što je zaštita podataka i privatnosti na društvenim mrežama i cloud computing. 

Učesnici Konferencije bili su predstavnici tijela za zaštitu podataka Albanije, Bosne i Hercegovine, Crne Gore, Kosova i Norveške, te predstavnici lokalnih kontrolora. Održano je nekoliko predavanja o izazovima u polju zaštite podataka i privatnosti. Ispred Agencije za zaštitu ličnih podataka u BiH Konferenciji je prisustvovao Stručni savjetnik – projektant za razvoj i arhitekturu informacijskog sistema.
